ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 2018 թիվ ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 1-Ի ԹԻՎ 595-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ մասին
Հայաստանի Հան​րա​պե​տու​թյան կառա​վա​րու​թյունը որոշում է.

1. Հայաստանի Հանրապետության կառավարության 2017 թվականի հունիսի 1-ի Օֆշո​րային գոտիների երկրների ցանկը սահմանելու մասին թիվ 595-Ն որոշման՝
1) վեր​նա​գրում, 1-ին կետում և հավելվածում օֆշորային գոտիների երկրների բառերը փոխարինել հարկման հատուկ ազատական համակարգեր ունեցող երկրների (աշխարհագրական տարածքների) բառերով,
2) հավելվածի 51-րդ կետից հետո լրացնել նոր 52-57 կետեր՝ հետևյալ բովանդակությամբ`
52. Արևելյան ամերիկյան Սամոա

53. Թունիս

54. Հարավային Կորեա

55. Մոնղոլիա

56. Նամիբիա

57. Տրինիդադ և Տոբագո:
2. Սույն որոշումը ուժի մեջ է մտնում պաշտոնական հրապարակմանը հաջորդող օր​վա​նից: Սույն որոշման 1-ին կետի 1-ին  ենթակետը տարածվում է 2018 թվականի հունվարի 1-ից հետո ծագող հարա​բե​րու​թյուն​​ների վրա, իսկ սույն որոշման 1-ին կետի 2-րդ ենթակետը՝ 2018 թվա​կանի սեպտեմբերի 1-ից հետո ծագող հարա​բե​րու​թյուն​​ների վրա:
Հիմնավորում

«Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը «Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշ​ման մեջ նշված օֆշորային գոտի եզրույթը Հայաստանի Հանրապետության հար​կա​յին օրենսգրքով ամրագրված նոր եզրույթին համապատասխանեցնելն է:
2. Կարգավորման հարաբերությունների ներկա վիճակը և առկա խնդիրները. 2017 թվա​​​​​կանի դեկտեմբերի 21-ին ՀՀ Ազգային Ժողովի կողմից ընդունված՝ Հայաստանի Հան​րա​պետության հարկային օրենս​գրքում փոփոխություններ և լրացումներ կատարելու մասին ՀՀ օրենքով վերանայվել է հարկ​​ման տեսանկյունից ՀՀ հարկային համակարգի համեմատ «ոչ խելամիտ» հարկման դրույ​քաչափեր կամ ազատական համա​կարգեր ունեցող երկրները բնութագրելու նպա​տա​կով կիրառվող օֆշորային գոտի եզրույթը:
Խնդիրը կայանում է նրանում, որ, վերոգրյալով պայմանավորված, անհրաժեշտություն է առաջանում նաև համա​պա​տաս​խան փոփոխություններ կատարել նաև «Հայաստանի Հան​րա​պետության կառավարության 2017 թվականի հունիսի 1-ի թիվ 595-Ն որոշ​ման մեջ: Միաժամանակ, հաշվի առնելով այն հանգամանքը, որ Եվրամիության կողմից «ոչ խելամիտ» հարկման դրույ​քաչափեր կամ ազատական համա​կարգեր ունեցող երկրներ են սկսել դիտարկվել նաև Արևելյան ամերիկյան Սամոան, Թունիսը, Հարավային Կորեան, Մոնղոլիան, Նամիբիան և Տրինիդադ և Տոբագոն, անհրաժեշտություն է առաջացել այդ երկրները նույնպես դիտարկել որպես ՀՀ հարկային համակարգի համեմատ «ոչ խելամիտ» հարկման դրույ​քաչափեր կամ ազատական համա​կարգեր ունեցող երկրներ:
3. Առկա խնդիրների առաջարկվող լուծումները. Նախագծով առաջարկվում է «Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշ​ման մեջ նշված օֆշորային գոտի եզրույթը համապատասխանեցնել ՀՀ հարկային օրենսգրքով սահ​մա​նված` հարկ​​ման տեսանկյունից ՀՀ հարկային համա​​կարգի համեմատ «ոչ խելամիտ» հարկման դրույքաչափեր կամ ազատական համա​կար​գեր ունեցող երկրների բնութագրման համար օրենսգրքով կիրառվող նոր եզրույթին և ընդլայնել որոշմամբ սահ​ման​ված երկրների աշխարհագրական տարածքների ցանկը:

4. Կարգավորման առարկան. Նախագծի կարգավորման առարկան հարկման հա​տուկ ազա​տա​կան համակարգեր ունե​ցող երկրներն (աշխարհագրական տարածքներն են:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​ման արդ​յուն​​քում ակնկալվում է «Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշ​ման մեջ նշված օֆշորային գոտի եզրույթը համա​պատասխանեցնել ՀՀ հարկային օրենսգրքով սահ​մա​նված` հարկ​​ման տեսանկյունից ՀՀ հարկային համա​​կարգի համեմատ «ոչ խելամիտ» հարկման դրույքաչափեր կամ ազա​տա​կան համա​կար​գեր ունեցող երկրների բնութագրման համար օրենսգրքով կիրառվող նոր եզրույթին և ընդլայնել որոշմամբ սահմանված երկրների աշխարհագրական տարածքների ցանկը:
Տեղեկանք
«Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշման մեջ փոփո​խու​թյուններ և լրացումներ կատարելու մասին» ՀՀ կառա​վա​րու​թյան որոշման նախագծի ընդուն​ման առն​չությամբ այլ իրավական ակտերի ընդունման անհրա​ժեշտություն չի առա​ջա​նում:

Եզրակացություն
«Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Հայաստանի Հանրապետության կառավարության 2017 թվականի հունիսի 1-ի թիվ 595-Ն որոշման մեջ փոփո​խու​թյուններ և լրացումներ կատարելու մասին» ՀՀ կառա​վա​րու​թյան որոշման նախագծի ըն​դուն​մամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:
ԱՄՓՈՓԱԹԵՐԹ

«Օֆշորային գոտիների երկրների ցանկը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 29.12.2017թ.

թիվ 05/09.1.4/12888-17
	Դիտողություններ և առաջարկություններ չկան:
	
	

	ՀՀ կառավարությանն առընթեր պետական եկամուտների կոմիտե 

29.12.2017թ.

թիվ 01/3-1/55709-17
	Դիտողություններ և առաջարկություններ չկան:
	
	

	ՀՀ արդարադատության նախարարություն 12.01.2018թ.

թիվ 02/19.2/398-18
	«Հայաստանի Հանրապետության կառավա​րու​թյան 2017 թվականի հունիսի 1-ի թիվ 595-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) անվանման մեջ անհրաժեշտ է «2017» թիվը փոխարինել «2018» թվով:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի նախաբանում անհրաժեշտ է հղում կատարել Հայաստանի Հանրապետության հարկային օրենսգրքին` համաձայն «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի 2-րդ կետում անհրաժեշտ է «ավելացնել» բառը փոխարինել «լրացնել» բառով, իսկ «կետեր» բառից առաջ լրացնել «52, 53, 54, 55, 56, 57» թվերը` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի 3-րդ կետում ներկայացված` որոշումն ուժի մեջ մտնելու վերաբերյալ դրույթն անհրաժեշտ է վերանայել` հաշվի առնելով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները: Այդ առումով, հիշյալ կետը հարկ է խմբագրել, նախատեսելով, որ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում 2018 թվականի հունվարի 1-ից ծագած հարաբերությունների վրա:
	Ընդունվել է:
	Նախագծում կատարվել է համապատասխան փոփոխություն:


